
СЕ ПОПУЛАРИЗИРА ПОЛСКАТА КОЛЕКЦИЈА ВО МСУ

Колекцијата, која брои 212 дела од 135 автори, неодамна ја проучија стручни
лица од Музејот на уметноста во Лоѓ

Катерина Богоева 

Во Музејот на современата уметност во Скопје меѓу богатата колекција

уметнички дела има и колекција од полски автори, но тој податок речиси и да

не допира многу до граѓаните на Македонија, но и до полските туристи што го

посетуваат главниот град. А токму отворањето на постојаната поставка

„Солидарноста - недовршен проект“ во февруари годинава, каде што меѓу

изложените дела има и две од Полска, од вкупно 212 дела, од 135 уметници

колку што брои полската колекција, отвори можност за воспоставување на

соработка меѓу Музејот на современата уметност во Скопје (МСУ) и Музејот на

уметностите од Лоѓ. Неодамна, по иницијатива на полската амбасада во

Македонија, МСУ го посетија историчарката на уметност, д-р Магдалена

Зиулковска и конзерваторката на уметнички дела, Богумила Терзијска од

Музејот во Лоѓ, кои направија стручен увид во делата на полските автори што

му биле донирани на Музејот на Кале по земјотресот во 1963 година.

„Полската амбасада секогаш беше свесна дека во Скопје има колекција, која е

многу важна за полската култура, а која беше подарена по скопскиот

земјотрес. Знаевме дека тоа е само мал дел или еден од елементите за

хуманитарната помош која Полска и' ја понуди на Македонија“, вели Кинга

Нетманн - Мултановска, сопруга на полскиот амбасадор во Македонија, Јацек

Мултановски, која заедно со сопругот решиле своето дејствување во земјава

да го започнат со промовирање на полската колекција, а со тоа и на музејот

на Кале. „Пред еден месец и се обративме на директорката на МСУ, Елиза

Шулевска, за информации за колекцијата, по што го информиравме полското

Министерство за култура за целата ситуација, а тоа реагираше финансиски и

избра партнер за соработка, Музејот на уметностите во Лоѓ“, рече Неттманн

Мултановска, која нагласи дека полската колекција во МСУ за Полска во овој

момент е значајна од две причини. Затоа што содржи дела на уметници кои се

многу познати во Полска и затоа што во Полска е во тренд враќање во 60-

тите години на минатиот век. „Сега е момент кога и на полскиот пазар треба

да се потенцира информацијата дека во Скопје постои колекција која треба

да се посети што би можело да придонесе за зголемување на полските

посетители на МСУ“. Директорката на МСУ Елизабета Шулевска смета дека

иницијативата за соработка на покана од Амбасадорот на Република Полска е

во интерес на културната соработка помеѓу двете земји, во делот на

современата уметност. „Тие беа воодушевени од постојаната поставка и од

големиот број дела донирани од значајни полски уметници, така што

средбите и разговорите што ги имавме резултираа со договор за соработка.

Следеше посетата на стручниот полски тим, фотографирањето на материјалот

по кој ќе следи и издавање на каталог и, се разбира, во соработка со нив и

подготовка на изложба на полската колекција. Во интерес на ликовните сцени

од Полска и од Македонија прифативме предлог во иднина, Музејот на

современа уметност да ја претстави современата македонска ликовна сцена

во Република Полска. Ова ќе биде можност за презентирање на македонските

автори пред полската културна јавност, но и можност за соработка и размена

на искуства помеѓу стручните лица во делот на заштитата“, рече Шулевска.

Според Кинга Неттманн – Мултановска, најнапред треба да биде изработен

каталог од полската колекција во електронска, а потоа и во печатена форма.

Предвидено е во МСУ со свои предавања да гостуваат и дел од полските

уметници, чии дела се наоѓаат во Музејот на Кале. 

Магдалена Зиулковска и Богумила Терзијска и пред доаѓањето во Скопје

знаеле дека во МСУ има особено познати автори од Полска. „Затоа што кога

била организирана акцијата за дарување на сликите, пред се', се барало да

донираат професори од ликовната академија од Краков, и од другите познати

ликовни академии од Полска. Од друга страна, пак, видовме дека во списокот

има презимиња на автори кои во тоа време не биле толку познати, но станаа

популарни во втората половина на шеесеттите години, на пример во

концептуалната уметност. Во МСУ има неколку дела кои нас како стручни лица

за таа уметност не' изненадија. На пример, сликарката Јадвига Мазјарска во

Полска е позната, но не и нејзината уникатна техника со восок со која е

направена сликата што се наоѓа во Скопје, или една од најзначајните сликари

според мене, Марија Лункиевич Роговска. Во МСУ има многу автори кои

имаат свои дела и во збирката на музејот во Лоѓ: Јежи Новошелски, Јежид

Хужевски, Алфред Леница, Јежид Кравчек. Секој од нив презентира одделен

сегмент од историјата на полската современа уметност, а со презентирање на

нивни дела на некој начин би можеле да ја презентираме и историјата на

полската уметност“, вели Зиулковска. 

Меѓу размислувањата како да се привлечат полските туристи да дојдат и да го

посетат МСУ, на пример е и изработка на сувенири со мотиви од полската

колекција. „Познато е дека МСУ го проектирале полски архитекти, а тоа е дел

од полската историја на овие простори“, вели сопругата на полскиот

амбасадор, која потсетува дека зборот солидарност во Полска има особено

значење. 

Голема помош во проучувањето на колекцијата, велат полските стручни лица

добиле од музејскиот советник во Музејот на современата уметност ,

Захаринка Алексоска - Бачева која потсети дека на сличен начин овој Музеј

минатата година соработуваше и со Франција, со што вели дека се потврдува

сознанието дека постојаните поставки се мостови на зближување на

народите. Досега полската колекција била презентирана на две изложби во

90-тите години на минатиот век, „Современа полска графика“ и „Современа

полска уметност“, генерално сликарство. Изложбите се организирани во

соработка со Здружението за македонско-полско пријателство. Е дната

изложба била отворена во Музејот на Македонија, а другата во Кочани.

„Акцентот на полската колекција е ставен на уметноста на шеесеттите години

на минатиот век, бидејќи тогаш главно и се добиени поголемиот број од

делата“, рече Алексоска - Бачева.

И Музејот на уметностите во Лоѓ е создаден со донации

Музејот на уметностите во Лоѓ е основан во 20-тите години на минатиот век, а

како и МСУ е создаден со донации од автори од целиот свет. „На почетокот

Јанева очекува СЈО да продолжи со работа

Прославени титулите во Минхен и Мадрид

Северна Кореја: Секоја недела една ракета?

        

http://www.dw-world.de/dw/0,,637,00.html
http://dw.com/p/2dN4B?maca=maz-TB_maz_utrinski-5917-xml-mrss
http://dw.com/p/2dMOO?maca=maz-TB_maz_utrinski-5917-xml-mrss
http://dw.com/p/2dM1Q?maca=maz-TB_maz_utrinski-5917-xml-mrss


РЕДАКЦИЈА

ул. "Васил Ѓоргов" бр.16, четврти кат

Тел. 3236 900
Факс. 3236 901
E-mail: contact@utrinski.com.mk

тоа беа подароци од целиот свет, но многу од делата, за жал, се уништени во

Втората светска војна. Делата се собираат од 1928 година, а од 1931 година

музејот бил отворен за публиката. Меѓу најголемите и најзначајните е и

донацијата на Јозеф Бојс, кој самиот во 1980 година дошол со своето

семејство и како знак на поддршка на Полска донирал 380 дела. Музејот

содржи дела добиени по пат на размена со Музејот на современа уметност во

Лос Анџелес.

Статијата е прочитана 1006 пати. 

Испрати коментар

ОСТАНАТИ ВЕСТИ

Звучна инсталација на Роберт Саздов и „Корекција“

„Чија си“ на „Битфест“

„Молитви, блаженства, сенки“ - лирски триптих од Раде Силјан

Охридска „Света Софија“ заштитена со опточен ѕид и ограда

Музејот на вода во Охрид награден од „Трипадвајзор“

Изложба „Related parties“ на Ана Матовска

Препорачај 61 луѓе го препорачуваат ова. Биди прв од твоите пријатели.

